
  
  

काली बेन
हाल ही में पंजाब के मुख्यमंत्री (भगवंत मान) को सुल्तानपुर लोधी में पवित्र ‘काली बेन’ (Kali Bein) से एक गिलास पानी पीने के बाद बीमार पड़ने पर अस्पताल
में भर्ती कराया गया है।

काली बेन
परिचय:

‘काली बेन’ 165 किलोमीटर लंबी एक छोटी नदी (Rivulet) है, जो होशियारपुर से शुरू होकर कपूरथला में ब्यास और सतलुज नदियों के संगम
से मिलती है।
इसे ‘काली बेन’ (काली नाला) कहा जाता है क्योंकि इसमें लगभग 80 गाँवों और आधा दर्जन छोटे-बड़े शहरों का औद्योगिक अपशिष्ट
प्रवाहित होता है।

यदि सफाई परियोजना शुरू न की जाए तो इसके जल पर घनी घास और खरपतवार उग जाते हैं।
महत्त्व:

सिख धर्म और इसके इतिहास में ‘काली बेन’ का बहुत महत्त्व है।
कहा जाता है कि सिख धर्म के प्रथम गुरु गुरु नानक देव को यहीं ज्ञान प्राप्त हुआ था।
जब गुरु नानक देव, सुल्तानपुर लोधी में ठहरे हुए थे, तब वे ‘काली बेन’ में स्नान करते थे।
कहा जाता है कि वह एक दिन पानी में गायब हो गए और इसके तीन दिन बाद पुनः प्रकट हुए थे।
इसके बाद उन्होंने जो पहली बात कही वह सिख धर्म का “मूल मंत्र” बन गई।

